
臺灣上大 ê空襲──岡山
大空襲

20世紀 ê前半截，臺灣是日本帝國 ê「南進基地」，1  

佇大東亞戰爭扮演侵略支那（China）kah南洋 ê前哨；當

然，tō成做美軍空襲 ê目標。1943年 11月 25，新竹機場頭一个予美軍空襲。1944年，

日本雖然定「非常時」進行「大疏開」（二戰末期有計劃地疏散），猶是閃 bē過空襲 ê

驚天動地。特別是有現代港口、戰略產業，koh（還）是日軍南方作戰、擴大太平洋勢力

重要基地 ê高雄，空襲上傷重。2 

當時，高雄州內有 1919年起 ê日本三大之一 ê鳳山無線電信所；mā有真濟位 ê

海、陸軍飛行場。31937年，日軍佇岡山起機場，mā kā左營萬丹港改做軍港，與佐世保

港、吳港、橫須賀港等並列日本海軍重要軍港。1938年 4月，「高雄海軍航空隊」成

立；這是日本佇木更津 kah鹿屋 ê海軍航空隊以後第 3个陸上攻擊機部隊，空襲過支那

（China）真濟回。1941年，伊 hông（被）編入海軍第 11航空艦隊──就是空襲菲律賓

害MacArthur（麥克阿瑟）走路 ê「罪魁」。仝 tsit（同一年）年，岡山 koh起負責航空

兵器設計、材料研究等 ê「海軍第 61航空場」；由「中島飛行機株式會社」製造飛機，

最高月產量達 200隻。中島 ê原料是由三菱等合股 ê日本鋁業高雄工場（今「中鋼鋁業」）

供應。41943年 4月，高雄警備府成立，成做日本海軍飛行部隊 ê臺灣指揮中心。1944

1 南進政策是日本大正時期至二戰重要 ê 國家戰略，會使分做大正南進期、侵華戰爭前期及太平洋戰爭三階段。廣義 ê
政策施達區域包括華南、臺灣、南洋等。1936 年 8 月，日本再次確認南進政策；9 月，新任總督小林躋造 koh 發表治
臺三原則：「皇民化、工業化、南進基地化」。

2 美軍大空襲臺灣 25 回，過半牽連高雄。

3 當時臺灣上少有 54 个飛行場，高雄州有 18 个以上。

4 1935 年起在港邊，是高雄上大 ê 工場，員工欲偎 4,000 人；上高年產量達鋁錠 12,000 噸，產品運返日本內地。全部
用電量六萬千瓦，是臺灣發電量 ê 三分之一。1945 年 3 月，受美軍空襲停工。

年 4月，後勁海軍第六燃料廠完工，開始供應燃油。

仝時（同時），美軍「跳島戰略」提「河堤作戰計畫」，準備攻臺灣。受美軍潛水

鑑封鎖航路所致石油欠缺，岡山基地 tō靠橋頭糖廠提供酒精，用酒精 kah（和）燃油 3

比 1混合做燃料。

憑高雄 ê角色，莫怪會受著美軍足濟回 ê粗殘空襲。彼時陣，m-niâ（不但）是碼頭

kah倉庫毀去、船隻沉去，包括橋頭糖廠、日本鋁業高雄工場 5ê工業kah其它建築亦受損。6  

其中，美軍爆擊機（轟炸機）司令部佇 1944年 10月 14日派 130隻 B-29空襲岡山 ê海

軍 61航空場，擲 650噸炸彈，是臺灣規模上大 ê空襲。10月 16日，koh有 73隻 B-29

分頭空襲岡山 kah屏東機場；17日 ê時 mā相續有 30隻分頭攻臺南機場 kah打狗港，徹

底破害岡山。7比起來，「臺北大空襲」才 tú（遇）著 117隻 B-24 niâ（而已）！ 8

本文榮獲「2013年高雄小故事」優選

8 1945 年 5 月 31；總共擲 3,800 粒炸彈，死 3,000 人，萬餘人受傷亦無家可歸。

